
Budućnost Kaknja: 
ka pravednoj energetskoj tranziciji
I  Participativno mapiranje energetske krize u Kaknju

Kakanj je grad u središnjoj Bosni i Hercegovini (BiH) koji je u velikoj mjeri ovisan o 

energiji baziranoj na uglju. U Kaknju se nalazi jedna od najvećih termoelektrana na 

ugalj u BiH-Termoelektrana Kakanj. Ova elektrana je glavni izvor električne energije za 

Bosnu i Hercegovinu, ali proizvodi i značajne količine emisije stakleničkih plinova. 

Općenito, energetska tranzicija u Kaknju je važan korak ka smanjenju ovisnosti čitave 

Bosne i Hercegovine o fosilnim gorivima i kretanju ka održivijem energetskom 

sistemu. Međutim, to će zahtijevati stalna ulaganja i posvećenost i javnog i privatnog 

sektora da bi se postigli njegovi ciljevi.

Kako Kakanj može krenuti od trenutne ovisnosti o uglju i ekstenzivne sječe šuma za 

proizvodnju energije prema održivoj zelenoj budućnosti koja ne samo da će 

obnoviti prirodu i podržati rast već uspostaviti pravedne socioekonomske odnose?

 

Prema onome što je do sada urađeno možemo zaključiti da su sadašnji donosioci 

odluka na lokalnom, kantonalnom i entitetskom nivou protiv bilo kakve promjene 

status quo i kao takvi koče svaku transformaciju održivijih oblika proizvodnje energije.

Projekt „Budućnost Kaknja ka pravednoj energetskoj tranziciji“ imao je za cilj mapirati 

lokalnu energetsku industriju, pokazati njen utjecaj na živote i egzistenciju ljudi i 

stvoriti osjećaj hitnosti za rješavanje energetskih pitanja zbog sve većeg zagađenja, 

klimatskih promjena, nove regulative EU i industrijskog negativnog utjecaja na 

zdravlje građana. 



Projekt je poticao debatu na lokalnom nivou o problemima vezanim za energetiku, ali 

u isto vrijeme mobilizirao i uključio građane, naročito radnike i mlade ljude kroz javnu 

kampanju kako bi postali više zainteresirani i uključeni u predstojeću energetsku 

transformaciju.

U svrhu ispunjenja svrhe i ciljeva projekta, anketirano je 374 domaćinstva iz 17 Mjesnih 

zajednica, intervjuisano 11 osoba, pripremljena analiza studije slučaja solarne 

elektrane, održano 16 radionica i na desetine sastanaka sa grupama građana, 

donosiocima odluka i stručnjacima iz različitih oblasti.



“Umiješati se – najbolja je mogućnost da se ostane 

realističan.“ - Heinrich Böll 

Energetska tranzicija, 'Prokletstvo resursa', ekstraktivizam, zeleno-ušminkani imperi-

jalizam, energetske zadruge, Bermudski trokut (ne)čist zrak, socijalna (ne)pravda, 

energetska tranzicija), karbonski otisak, smart grid, dekarbonizacija, decentralizacija 

energetskog sistema su termini s kojima se građani Kaknja sve češće susreću, a 

kojima ne znaju značenje i prinuđeni su da sami traže odgovore. 

Svijest bosanskohercegovačkog čovjeka o stanju u energetskom sistemu je poražava-

juće niska, uglavnom zbog stalne borbe za egzistenciju i očuvanje mentalnog zdravlja 

u haosu  kroz koji svakodnevno prolazi. Na agendama političkih stranaka ove teme 

uglavnom nisu prioritetne. Strategije  su nam dosta nejasne i nedefinisane na više 

nivoa, ili se vode kao prijedlozi koji još nikada nisu dobili konačan epilog, pa da jasno 

znamo kojim se putem ide. Može li se onda pričati o pravednosti u zelenoj tranziciji? 

Zbrinjavanje radnika iz energetskog sektora na bolje poslove, subvencioniranje 

prekvalifikacija, privlačenje investicija za nove proizvodne grane, utopljavanje 

objekata, subvencioniranje ekološki prihvatljivih goriva, čuvanje i ozdravljenje životne 

sredine, prepoznavanje i  sprečavanje  ekstraktivizma, proizvodnja električne energije 

za zadovoljavanje potreba umjesto ostvarenja profita, samo su neki od koraka koji se 

moraju napraviti odmah, nikako sutra.

Ipak, sve dok nam je profit preči od čovjeka, dok nam svijest o čuvanju zajedničkog 

dobra ne bude jača od  interesa pojedinca, dok nam šuma i rijeka ne budu važnije od 

mini hidrocentrale, ovo podneblje neće na pravi i pravedan način koračati kroz 

energetsku tranziciju .



Krajnje obeshrabrujuće je to da se Kakanj, na seminarima o ekološkim pitanjima i 

energetskoj tranziciji  više puta koristi kao školski primjer svega što nije dobro kada je 

riječ o zaštiti okoliša i prelasku na obnovljive izvore energije.

Da bismo ublažili posljedice energetske tranzicije neophodno je da se suočimo sa 

stvarnim izazovima koje ona donosi, a to prije svega podrazumijeva uključiti i animira-

ti javnost u procesu donošenja odluka od kojih ovisi energetska i egzistencijalna 

budućnost Kaknja.

 

Općina Kakanj vrlo malo ulaže u taj proces, kao da se donosioci odluka radije nadaju 

da se energetska tranzicija neće desiti. A dešava se, i mi svakodnevno svjedočimo 

posljedicama njene ekspanzije. O ovoj temi se još nije raspravljalo ni na naučnoj ni na 

političkoj razini u Kaknju, niti su iz lokalne vlasti i TE Kakanj iskoristili mogućnost da 

putem ovog projekta (Budućnost Kaknja: ka pravednoj energetskoj tranziciji) 

zabrinutoj javnosti ponude odgovore na važna pitanja energetske tranzicije. 

Zato je važno umiješati se, informisati se i vršiti pritisak na donosioce odluka da što 

hitnije pristupe izradi strategije koja će ublažiti ekonomske udare zelene tranzicije, i 

njenom implementacijom pomoći građanima da što lakše prođu kroz ovaj proces. 

Građanima se mora dopustiti da se umiješaju i učestvuju u procesu donošenja odluka, 

jer planiranje procesa energetske tranzicije isključivo treba biti rezultat međusobnog 

povjerenja i  razmjena istinitih i pravovremenih informacija između građana i 

donosioca odluka.

Sloboda je uvijek i isključivo sloboda za onog koji misli drugačije (Rosa Luxemburg)

(U)Miješaj se - da bi ljudi bili ljudi (Heinrich Böll)



Metodologija istraživanja

Kroz ovo istraživanje korištene su metode anketiranja, intervjui, studija slučaja i

studija opservacije.

Anketiranje

Fokus ankete je na sljedećim pitanjima:

 1. Tko su najveći zagađivači zraka po mišljenju građana?

 2. Da li građani sebe smatraju ekološki osviještenima i 

     koliko i sami mogu doprinijeti pozitivnim promjenama?

 3. Koliko i kako zrak utiče na zdravlje građana? 

 4. Koje energente koriste za zagrijavanje stambenog prostora.  

 5. Da li su zadovoljni? Kakve su cijene? 

 6. Da li su i sami poduzeli nešto za energetsku efikasnost:  

      utopljavanje zidova, zamjena stolarije, promjena energenata,  

      zagrijavanja ili nešto drugo. Ako jesu da li su koristili subvencije  

      Općine, Kantona ili povoljne kredite. Da li su uopće informisani o  

      subvencijama sa bilo kog nivoa vlasti i da li bi koristili 

      takve mogućnosti ?

Anketom je obuhvaćeno 374 domaćinstava iz 14 od 37 mjesnih zajednica na području 

općine Kakanj. U anketiranju je učestvovalo 101 domaćinstvo iz urbanih, 124 iz 

prigradskih i 149 domaćinstva iz  ruralnih sredina. Anketa je realizovana online (Sur-

veyMonkey) i terenskim istraživanjem od vrata do vrata. 

Analiza energetskih potreba i interesa domaćinstava, s 

posebnim fokusom na energetsko siromaštvo 

Rezultati ankete

Mapiranje zagađivača zraka 

Najveći zagađivači zraka po mišljenju građana su: 

 Industrijska postrojenja: 161 osoba ili 43,5 % od ukupnog broja 

 anketiranih osoba

 Kućna ložišta 128 osoba ili 34,22 % 

 Loša eko politika na lokalnom nivou: 61 osoba ili 16,31%

 Izduvni gasovi automobila: 16 osoba ili 4,28%

 Ostalo: 8 odgovora ili 2,14% od ukupnog broja anketiranih

 Kao zagađivači zraka navedene su i deponije otpada.

Napomena: Ovo mišljenje građana dijele i neovisni stručnjaci ali ne i predstavnici 

industrijskog sektora.

Ekološka osviještenost 

Preko 96% anketiranih osoba sebe smatra ekološki osviještenima ali preko 50% njih ne 

misle da kao pojedinci mogu doprinijeti boljim eko politikama u lokalnoj zajednici.  

Ipak su  lošu eko politiku na lokalnom nivou rangirali na treće mjesto najvećih 

zagađivača u smislu uticaja na zagađenost zraka. Postavlja se pitanje da li se onda 

ekološka osviještenost razumije kao dobra informiranost, ali ne i aktivnost odnosno 

poduzimanje mjera koje bi mogle doprinijeti npr. u kreiranje efikasnijih politika.



Uticaj zagađenosti zraka na zdravlje građana

87, 7 % ispitanika smatra da je u Kaknju veliki broj oboljelih  od respiratornih bolesti. 

Samo 2% smatra da zagađeni zrak nije uzrok tome. Čak u 51% anketiranih 

domaćinstava imaju najmanje jednog člana domaćinstva sa respiratornim ili 

kardiovaskularnim problemom

Energetska efikasnost - Energenti koje građani Kaknja koriste za 

zagrijavanje stambenih prostora

63,6 % ispitanika koristi ugalj kao energent za zagrijavanje kroz centralno i 

individualno zagrijavanje.

 

Prema ocjeni zadovoljstva toplotnom ugodnošću ocijenili su najnižom ocjenom (2,98) 

centralno grijanje i najvišom ocjenom grijanje  na pelet sa (4,26) . Grijanje na drvo sa 

ocjenom 4 i ugalj sa ocjenom 4,07 .

Napomena: ocjena za centralno grijanje u grijnoj sezoni 2023/2024 pale su na 1,37 

prema novoj anketi u kojoj je anketirano 200 osoba. 

Kada se tiče izdataka po energentima zanimljivo je da tu nema velikih razlika. Po ener-

gentima ocjene su: centralno grijanje( 3,05), drvo ( 3,70), ugalj ( 3,63), pelet (3,68). Ovdje 

se radi o ocjeni uspoređivanja kvaliteta i cijena. Međutim, kao najjeftiniji energent (ali 

ne i najbolji) navodi se ugalj, posebno ugalj iz ilegalnih jama kojih u Kaknju ima na 

nekoliko lokacija. 

Svega 16 domaćinstava su potvrdno odgovorili na pitanje da li su u posljednjih 5 

godina mijenjali energent zagrijavanja. Od toga je jedno prešlo na centralno grijanje, 

jedno se sa peleta vratilo na ugalj uz obrazloženje da je jeftinije, samo jedno sa uglja 

na drva i jedno sa uglja na pelet.

Na pitanje informiranosti o subvencijama za zamjenu energenata, ugradnju peći na 

pelet ili toplotnih pumpi, utopljavanje i druge mjere energijske efikasnosti, preko 71% 

ispitanika se izjasnilo da nemaju informacije o takvim mjerama sa bilo kog nivoa vlasti. 

Njih 69 % izjasnilo se da bi koristili takve pogodnosti – subvencioniranje.



Energetska efikasnost – utopljavanje zidova, stolarija 

Zabrinjavajući je podatak da je samo 6,7% anketiranih domaćinstva navelo da imaju i 

dobro izolovane zidove i dobru stolariju (vrata i prozore), pri čemu je 48,6 % stolarije od 

drveta (najviše u zgradama kolektivnog stanovanja). 

U tabeli ispod je prikazan broj domaćinstva i mjere povećanja energijske efikasnosti 

koje su domaćinstva poduzela u posljednjih pet godina.

II JAVNA KAMPANJA

Intervjui

Kroz projekat je realizirano 11 intervjua sa građanima Kaknja, stručnjacima iz oblasti 

energetike i zdravstva, predstavnicima privrednih subjekata. Odgovore na pitanja o 

energetskoj tranziciji nismo dobili iz TE Kakanj, i od predstavnika vlasti u Kaknju.

Stručnjaci iz različitih oblasti  dali su svoja viđenja sadašnjeg stanja u oblasti energe-

tike, energetske tranzicije i energetskog siromaštva, ali i mišljenje o nastavku procesa 

kroz koji Kakanj neminovno mora proći i koji će biti pravi izazov i za vlast i za građane 

Kaknja. Svoje odgovore dali su na ključna pitanja ovog procesa:

 -Kako mjesne zajednice i građani utiču na energetsku tranziciju u  

   gradovima i kako se njihovo pozitivno učešće može povećati?

 -Koji nivo vlasti je direktno odgovoran za dekarbonizaciju 

   energetskog sektora? Šta je to što koči taj proces? 

 -Koje su lekcije naučene iz uspješnih inicijativa energetske 

   tranzicije u drugim gradovima širom svijeta i kako se one mogu  

   primijeniti u Kaknju?

 -Postoje li tehnološka rješenja koja mogu ići u korak sa 

   energetskom tranzicijom, i kako se ona mogu ugraditi u 

   postojeću infrastrukturu?

 -Dekarbonizacija energetskog sektora je ozbiljan financijski  

   poduhvat. Ima li BiH ili čak Federacija novca da napravi prve  

   korake? Koliko nam u svemu tome mogu pomoći EU ili neki 

   drugi fondovi? Kakve uslove moramo ispuniti da dobijemo takvu 

   vrstu pomoći?

Na pitanje kako bi prelazak sa ovisnosti o uglju na OIE mogao utjecati na zdravlje 

stanovništva općine Kakanj i koliko smo zakasnili sa stvaranjem osjećaja  hitnosti 

rješavanja pitanja velikog broja oboljelih Kakanjaca i Kakanjki od različitih bolesti 

direktno povezanih sa  korištenjem uglja u našoj općini, dr.Balorda kaže: 

''Ovim poslom se bavim jako dugo i bavim se stanjem zraka u Kaknju.  Jedan od 

rizikofaktora jeste korištenje uglja za zagrijavanje objekata. Kada su u pitanju 

karcinomi, u obzir se moraju uzeti svi rizikofaktori. Kakanj je općina u kojoj je 

razvijena teška industrija, aerozagađenje je već jako dugo izraženo, oblak prašine sa 

površinskog kopa iznad sela Mramor, mala ložišta koja po zakonu već podliježu 

Kolege sa onkologije tvrde da je Kakanj na prvom mjestu u 

Zeničko-dobojskom kantonu  po broju oboljelih , a ja tvrdim da 

su u Kaknju vrlo rijetke porodice koje nemaju nekog oboljelog 

od karcinoma (Mr. med. sci. dr Senka Balorda).



inspekcijskoj kontroli koja je upitna, stari automobili...sve je ovo splet rizikofaktora, 

pored osobnih, počev od pušenja cigareta, preko nargile, stila života itd.. 2008. 

godine smo istraživanjem, sa prof. Aleksandrom Kneževićem, uspjeli dokazati da 

ljudi koji žive u bližoj ili daljoj okolini velike tvornice koja je zagađivač, više obolijevaju 

nego oni koji rade u tvornici. Ekološka svijest mora biti razvijena kroz edukaciju ''

''Ono što primijetim svaki put kada dođem kući je užasno zagađen zrak, do te mjere 

da nekada ne mogu vjerovati da ljudi nisu svaki dan na ulici da ne zahtijevaju da se 

uradi nešto po pitanju tog zagađenog zraka koji na toliko zdravstvenih parametara 

utiče.'' Dr. prirodnih nauka, Marina Andrijević



“Jedan od stubova energetske tranzicije jeste da se uključe ljudi na koje 

će ona utjecati” (Dr. prirodnih nauka Marina Andrijević)

Sagovornici u svim intervjuima se slažu u odgovorima na pitanje kako mjesne zajed-

nice i građani utiču na energetsku tranziciju u gradovima i kako se njihovo pozitivno 

učešće može povećati?

''Prije svega govorim o ljudima zaposlenim u energetskom sektoru, u rudarstvu, 

termoelektranama, odnosno u svim granama privrede povezanih sa energetikom, što 

je u Kaknju vrlo izraženo. Nakon njih, važno je da se uključe ljudi na koje utječe ener-

getsko siromaštvo, koji ne mogu priuštiti energente i energiju ni sada kada je relativno 

jeftina, a posebno kada poskupi. Ne mogu tvrditi o količini osviještenosti kakanjaca o 

energetskoj tranziciji, ali ono što je meni indikativno jeste da pitanja klimatskih prom-

jena, odnosno energetske tranzicije, apsolutno nisu na agendama političkih stranaka. 

Jedino pravovremena energetska tranzicija može na neki način biti pravedna.'' 

Dr. prirodnih nauka, Marina Andrijević



Prof. dr. Sanela Klarić dipl. ing. arh. se slaže u tome da bez uključenosti građana nema 

prave i pravovremene zelene tranzicije. ''Građani će biti potpuno uključeni u ove 

reforme, bez njih nema smisla ništa raditi. Od selekcioniranja smeća, do instaliranja 

solarnih elektrana na krovovima, uspjeh svih reformi leži na prihvaćanju istih od strane 

građana. Što se društvenih koristi tiče, one su jednako važne kao i ove čisto ekološke. 

Dakle, ponovno povezivanje komšija sa zajedničkim ciljem, u smislu organizovanja u 

zajednice i zadruge koje bi onda realizovale projekte izgradnje recimo solarnih 

elektrana, punionica za električne automobile ili skladišta energije kako bi

 skladištili energiju kad je jeftinija, a prodavali kad je na tržištu najveća cijena'' 



Osman Buza, dipl.maš.ing.  smatra da se građani moraju animirati da vrše pritisak na 

donosioce odluka, mora ih se  educirati o energetskoj efikasnosti. ''Utopljavanje 

objekata, zamjena krovova, zamjena stolarije itd., su neki od načina da se  smanji 

mjesečna potrošnja toplotne energije. Kada je uveden sistem daljinskog grijanja u 

Kaknju, planirano je da naselja oko TE imaju besplatnu toplotnu energiju, i nisku 

cijenu grijanja, zbog zagađenja iz TE. Pa i Kakanj bi trebao da ima besplatnu toplotnu 

energiju iz TE Kakanj, a time bi i građani Kaknja imali daleko manju  cijenu grijanja.''  

Prof. dr. Omer Jukić kaže da se građani boje uključiti u ove procese jer ''Građani su 

mahom u javnim preduzećima zaposleni stranačkim linijama, i neće sigurno rezati 

granu na kojoj sjede, a i boje se. Zato se malo i uključuju, umiru od posljedica lošeg 

kvaliteta zraka i loše strategije upravljanja i rješavanja problema u lokalnoj zajednici.''

Mr. med. sci. dr. Senka Balorda smatra da je edukacija građana ključna za proces 

energetske tranzicije : ''Kako animirati lokalnu zajednicu? Edukacijom. Ako imaju 

znanja o energetskim promjenama,  brže će ići te reforme. Naravno obezbijediti sred-

stva za te reforme i ponavljam, vršiti stalnu edukaciju, da građani na pravi način 

razumiju šta znači živjeti u jednoj zdravoj sredini.''



Najveći problem energetske tranzicije je što novca ima, ali nema 

projekata (Osman Buza, Dipl.ing.maš.)

Kada je riječ o finansiranju procesa energetske tranzicije, sagovornici u intervjuima su 

imali slična mišljenja: nije problem novac nego način i transparentnost utroška, ali i 

nedostatak kvalitetnih projekata. Na pitanja  ima li BiH, ili čak Federacija, novca da 

napravi prve korake zelene tranzicije, koliko nam u svemu tome mogu pomoći EU ili 

neki drugi fondovi i kakve uslove moramo ispuniti da dobijemo takvu vrstu pomoći, 

mogli smo čuti odgovore u nastavku:

''Država ne može biti suverena ako je energetski ovisna o nekome. Energetska 

stabilnost je najvažnija. Ja u Kaknju ne mogu da ubijedim ljude u ispravnost sistema 

koji predlažem. Tu integraciju treba da radimo isto kao što su radili razvijeni gradovi 

Evrope. I to je ovdje moguće izvesti'',  Osman Buza dipl.ing.maš.

''Kada se donese čvrsta odluka o neophodnosti provedbe jedne strateške reforme kao 

što je ova, sredstva za provođenje nikad nisu problem. Prvo zato što je sve vezano za 

ovu reformu komercijalno isplativo i svakom interesantno za finansiranje, i našim ali i 

stranim finansijskim kućama, kao što su EBRD i KfW i slično, ali i našim građanima, 

koji u bankama drže ogromna sredstva čekajući priliku da ih oplode. Ubjeđenja sam 

da je problem finansiranja najmanji problem, jer nemojte zaboraviti da za potpunu 

provedbu dekarbonizacije, na koju smo se obavezali, imamo još 26 godina. Ako se 

oslonimo samo na pomoć izvana, onda će to biti sumnjivo, jer ako ne želimo učešće 

građana u finansiranju, onda nešto ne valja. Moramo građanima otvoriti vrata ne samo 

kroz građansku energiju, nego moramo osnovati fondove u koje naši građani mogu 

investirati svoje ušteđevine iz kojih bi se, uz pomoć neke od AAA banaka, dakle, po 

njihovim strogim principima određivanja sigurnosti povrata kredita, finansirali projek-

ti neophodni za tranziciju, bilo da su mjere energijske efikasnosti velikog obima ili 

izgradnja neke vjetroelektrane''  (prof.dr. Sanela Klarić)



''Mislim da ne treba biti ni na koji način naivan u kontekstu energetske tranzicije 

pogotovo u tome koliko će to koštati. To su višemilionske investicije, ali je to jedini 

način da se stvori održiva ekonomija, ne samo u ekološkom, nego i u ekonomskom 

smislu. Jer ako se propusti niz prilika, u narednih 5 do 10 godina, stvari će se odvijati 

same od sebe i to onda neće više biti ni pod kontrolom lokalne zajednice ni lokalnih 

vlasti. Ono što želim da naglasim je da sredstava ima, banke i fondovi su izdvojili 

ogromna sredstva u svojim budžetima da se podržavaju upravo ovakvi projekti.'' 

Dr. prirodnih nauka Marina Andrijević.

''Kada pričamo o Kaknju, mislim da nijedna općina, niti grad u BiH nema ovakav dobar 

budžet po glavi stanovnika  kao mi. U projekte za smanjenje zagađenja zraka, vode i 

tla treba razmišljati o djelomičnom ulaganju iz sredstava koje Općina Kakanj naplati 

zbog rada TE Kakanj, odnosno iz  iz EP nego se moraju učožiti svi ti milioni. Učožiti u 

razne subvencije stanovništvu za ekološki prihvatljiva goriva, za utopljavanje objekata, 

proširenje mreže daljinskog grijanja, ali na način da se u tu infrastrukturu integriraju 

obnovljivi izvori energije. Smanjenjem zagađenja zraka, manje ćemo trošiti na 

liječenje stanovnika od smrtonosnih bolesti''. (Prof.dr. Omer Jukić)



Svi nivoi vlasti moraju imati svoju ulogu u energetskoj tranziciji ili će 

njena provedba biti jako slaba i dugotrajna  (Prof. Dr.  Sanela Klarić)

Na pitanje  koji nivo vlasti je direktno odgovoran za dekarbonizaciju energetskog sek-

tora i šta je to što koči taj proces, dr. Sanela Klarić smatra da su naši ljudi uopšte, a vlasti 

na nižim nivoima pogotovo, jako slabo informisani o potrebi, čak neophodnosti 

provedbe tranzicije u sektoru energije, ali i cijelom društvu i to  treba hitno mijenjati.

Dževdet Huskić, vijećnik OV-a Kakanj smatra da svaka inicijativa treba da krene od 

lokalne zajednice, mjesne zajednice prema općini ili općine prema kantonu. ''Kada 

postoji konsenzus u lokalnoj zajednici, onda se treba obratiti višim nivoima vlasti.  Iz 

tog razloga mislim da su otvorene  javne rasprave na nivou lokalne zajednice, u ovom 

slučaju općine, prijeko potrebne da bi građani  imale priliku da iskažu svoje  neza-

dovoljstvo, ali i svoje prijedloge za rješavanje problema. Nakon javne rasprave  treba 

detaljno pristupiti izradi strategije. Kada izradimo strategiju uz ovakvo učešće građan-

stva, onda možemo reći da je to opredjeljenje svih Kakanjaca i Kakanjki, a ne samo 

određene grupe ljudi. I naravno važno je uključenje i stručnjaka.''

Osman Buza, dipl.maš.ing. smatra da treba intenzivirati Zakon o javno-privatnom 

partnerstvu, koji je na nivou kantona. ''Opet za ovakve projekte nadležna je i Općina, 

naročito ako je preduzeće čija je osnovna djelatnost opskrba građana toplotnom 

energijom, pod ingerencijom Općine. Dakle  inicijalni projekti bi trebalo da krenu sa 

nivoa Općine, naravno prijedlogom JP Grijanje, a onda  da idu na kanton, i da se kroz 

Zakon o javno-privatno partnerstvo nađu investitori, kanton da finansira svoj dio i da 

se krene u realizaciju. Dok sam obnašao funkciju Pomoćnika ministra nisam vidio 

nijedan projekat, niti zahtjev za ovakvu vrstu projekata sa kakanjske općine.''



Riječ građana Kaknja

Pored velikog ulaganja  i želje da moja kuća bude i ekološki i ekonomski 

efikasna, kada je riječ o grijanju, na kraju sam opet zagađivač sredine u 

kojoj i sam živim

Koliko se vlast bavi pitanjem pravedne energetske tranzicije, odnosno da li se bavi 

pitanjem kako će energetska tranzicija utjecati na stanovništvo i kako pomoći sta-

novništvu da što lakše prođe kroz ovaj proces subvencijama, olakšicama za grijanje, za 

prelazak na ekološki prihvatljivija goriva, utopljavanjem stambenih objekata, poticaji-

ma za solarne panele i slično, Kakanjci su dali svoje odgovore:

''''Ni u najmanjoj mjeri nemam osjećaj da vladajuća struktura radi ili se bavi pitanjem

provedbe energetske tranzicije ili pitanjem njenog uticaja na stanovništvo kao i 

pitanja kako pomoći stanovništvu da lakše prođe kroz ovaj proces. Nema subvencija i 

olakšica za grijanje i prelazak na ekološki prihvatljiva goriva, utopljavanje stambenih 

objekata kao i poticaja za solarne panele i slično. Ovo govorim iz ličnog iskustva jer 

sam i sam korisnik vlastite kotlovnice na čvrsto gorivo odnosno ugalj. Moram naglasiti 

da sam prije četiri godine  iz ličnih sredstava, odnosno od vlastitog kredita, sa 

korištenja kotla na čvrsto gorivo prešao na kotao za pelet, kao i uradio utopljavanje 

objekta i zamjenu drvne stolarije  sa PVC stolarijom. Situacija sa koronom u svijetu, a i 

kod nas, kao i ratnim zbivanjima u Ukrajini, dovode do enormnog poskupljenja peleta 

zbog čega sam se vratio na korištenje uglja za zagrijavanje kuće. Pored velikog 

ulaganja  i želje da moja kuća bude i ekološki i ekonomski efikasna, kada je riječ o 

grijanju, na kraju sam opet zagađivač sredine u kojoj i sam živim. A slobodno mogu 

reći da nisam imao priliku osjetiti bilo kakvu vrstu pomoći od strane onih koji bi trebali 

izaći u susret svakome tko imalo razmišlja o kvalitetu i poboljšanju življenja, ne samo 

u Kaknju već i šire“ (Dževad Karzić, stanovnik Kaknja)



Subvencije pojedinaca, grupa, porodica i organizacija, bi bio prvi i osnovni korak  

(Hamdo Neimarlija, povratnik u Kakanj)

''Građani svakodnevno upozoravaju na loš kvalietet zraka, zagađenu vodu, neugodne 

mirise u naselju Doboj zbog kojih zatvaraju prozore u kućama ljeti, ne mogu normalno 

da dišu itd. Nije u pitanju nedostatak inicijativa kada pričamo o ovim problemima. 

Smatram da  ključnu ulogu ima većina u Općinskom vijeću koja određuje strategiju 

rješavanja problema, s kojom se ja lično ne slažem. Ja također raspolažem podacima 

sličnim kao i vi - da nije zadovoljavajući broj priključaka s obzirom na uloženi novac u 

širenje mreže daljinskog grijanja. Zašto je to tako? To je jedan nivo neosjetljivosti od 

strane onih koji donose strategiju i onih koji formiraju cijene.  Ne mogu svi podnijeti 

ekološko i skupo grijanje. Hoću reći, nisu svi u prilici da razmišljaju ekološki''  

(Dževdet Huskić, vijećnik OV-a Kakanj)



Riječ građana Kaknja

Pored velikog ulaganja  i želje da moja kuća bude i ekološki i ekonomski 

efikasna, kada je riječ o grijanju, na kraju sam opet zagađivač sredine u 

kojoj i sam živim

Koliko se vlast bavi pitanjem pravedne energetske tranzicije, odnosno da li se bavi 

pitanjem kako će energetska tranzicija utjecati na stanovništvo i kako pomoći sta-

novništvu da što lakše prođe kroz ovaj proces subvencijama, olakšicama za grijanje, za 

prelazak na ekološki prihvatljivija goriva, utopljavanjem stambenih objekata, poticaji-

ma za solarne panele i slično, Kakanjci su dali svoje odgovore:

''''Ni u najmanjoj mjeri nemam osjećaj da vladajuća struktura radi ili se bavi pitanjem

provedbe energetske tranzicije ili pitanjem njenog uticaja na stanovništvo kao i 

pitanja kako pomoći stanovništvu da lakše prođe kroz ovaj proces. Nema subvencija i 

olakšica za grijanje i prelazak na ekološki prihvatljiva goriva, utopljavanje stambenih 

objekata kao i poticaja za solarne panele i slično. Ovo govorim iz ličnog iskustva jer 

sam i sam korisnik vlastite kotlovnice na čvrsto gorivo odnosno ugalj. Moram naglasiti 

da sam prije četiri godine  iz ličnih sredstava, odnosno od vlastitog kredita, sa 

korištenja kotla na čvrsto gorivo prešao na kotao za pelet, kao i uradio utopljavanje 

objekta i zamjenu drvne stolarije  sa PVC stolarijom. Situacija sa koronom u svijetu, a i 

kod nas, kao i ratnim zbivanjima u Ukrajini, dovode do enormnog poskupljenja peleta 

zbog čega sam se vratio na korištenje uglja za zagrijavanje kuće. Pored velikog 

ulaganja  i želje da moja kuća bude i ekološki i ekonomski efikasna, kada je riječ o 

grijanju, na kraju sam opet zagađivač sredine u kojoj i sam živim. A slobodno mogu 

reći da nisam imao priliku osjetiti bilo kakvu vrstu pomoći od strane onih koji bi trebali 

izaći u susret svakome tko imalo razmišlja o kvalitetu i poboljšanju življenja, ne samo 

u Kaknju već i šire“ (Dževad Karzić, stanovnik Kaknja)

Proširenje sistema daljinskog grijanja je spor, nepouzdan proces, a 

priključak na takav sistem i dalje skup

Na pitanje o kvalitetu mreže daljinskog grijanja, subvencijama za priključak na 

gradsko grijanje, naši sugrađani kažu da je taj proces spor, u dobrom dijelu općine 

neizvodiv, ali i da je i dalje jako skup u odnosu na grijanje iz vlastitih kotlovnica, koje su 

pretežno na ugalj:

''Ja imam primjer uže rodbine, u njihov dio grada, govorim o Povezicama, je dovedeno 

grijanje. Dole većina ljudi ima velike kuće, velike površine stanova, a grijanje se plaća 

po kvadratnom metru i onda kad ljudi iskalkulišu, jer poslije rata nemaju visoka 

primanja i onda se ne obaziru na energetsku efikasnost nego gledaju kako će preživje-

ti do prvog. Njima je taj izdatak jako velik, oni kalkulišu. Moj rođak kaže: „Ja volim da 

kupim od nekog iz divljeg rudnika ugalj za 2000 KM nego plaćati previsoku cijenu 

centralnog grijanja“. Već su mnogi ljudi uveli kotlovnice, peći na pelet i još uvijek 

otplaćuju te kredite i tu se onda stvara začarani krug. Zato pretpostavljam da i nema 

tako dobrog odaziva na inače lijep tako zamišljen projekat. Ja sam u stanu i imam cen-

tralno grijanje. I pošto se ne mogu pohvaliti da je baš dobro to centralno grijanje, onda 

koristim el. energiju odnosno konvektore. Kupio sam električni kamin, ne da bi to bilo 

fensi (fancy) nego stvarno da grije.'' (Hamdo Neimarlija)

''Što se tiče sistema daljinskog  grijanja, živim u ulici Patriotske lige, koja sa ulazne 

strane od ul. Osmana Džafića pa do izlaza prema Albaniji odnosno ul. Mehmeda Sko-

pljaka ima sistem daljinskog grijanja po nekih cca 10-15 objekata, i sa jedne i sa druge 

strane ulice. A ona sredina je i dalje na čekanju za priključenje na sistem daljinskog 

grijanja, jer kažu nam da nema dovoljno kapaciteta na toplotnim podstanicama i da 

treba čekati neka bolja vremena za priključenje. Kada će ta vremena doći, ja kao obični 

građanin nisam upoznat s tim, a nije niko ni od mojih komšija.'' (Dževad Karzić)



''Jedina strategija općine Kakanj da se smanji zagađenost zraka jeste proširivanje 

mreže daljinskog  grijanja. U tom smislu moramo osigurati ogromna ulaganja iz 

budžeta, i istovremeno rekonstruisati vrelovode i toplovode. Dosadašnjim tempom 

rada i ulaganja, značajnije širenje ove mreže možemo očekivati najmanje za  50 

godina'' (vijećnik OV-a Kakanj,  Dževdet Huskić)



Industrija, mala kućna ložišta i saobraćaj najveći zagađivači

U kome vide najvećeg zagađivača zraka, zemljišta i tla, i koliko ovo zagađenje utiče na 

zdravlje, građani Kaknja su jedinstveni u odgovoru:

''Kada je riječ o ekologiji i zdravlju Kakanjaca i Kakanjki,  smatram da je najveći prob-

lem zagađenje od strane velikih zagađivača kao što su Tvornica Cementa, Termoelek-

trana kao i RMU. Osim ovih zagađivača koje sam naveo, tu smo naravno i mi, stanovni-

ci, koji imamo kotlovnice na čvrsta i kojekakva goriva, kao i veliki broj motornih vozila 

koja su stara po nekoliko decenija, a što opet vraća priču na  vlast, jer obični radni ljudi 

nisu u mogućnosti zbog niskih primanja od kojih preživljavaju, kupiti i voziti nešto 

ispravnije i mlađe vozilo, a da ne govorimo da urade promjenu u načinu zagrijavanja 

svog domaćinstva, utopljavanju objekta ili zamjenu stolarije stare po nekoliko deceni-

ja itd.''( Dževad Karzić)

''U komšiluku moje zgrade, tzv. boračke zgrade, koriste užasna goriva, često izađem na 

balkon i osjetim miris gume, spaljene gume. Ja razumijem neimaštinu i ekonomsku 

situaciju, pa donekle i tu neku tradiciju i mentalitet ali baš gume....Ono što sam ja 

primijetio u razgovorima sa običnim ljudima, mislim da pored ovih koji se najčešće 

prozivaju: Termoelektrana i Tvornica cementa, su i domaćinstva dobrim dijelom 

zagađivači zraka. Također znam sasvim sigurno je i da je prisutan jedan faktor o kome 

se vrlo malo govori, a to je nerazmjerno velik broj automobila u odnosu na potrebe ili 

broj stanovnika. Mislim da vam je možda neko to spomenuo, a meni često padne na 

pamet ovakvo malo mjesto, ova geografija i tolika koncentracija automobila. '' 

(Hamdo Neimralija)



Iz TC Kakanj kažu da ne postoji opasanost od sagorijevanja uglja , guma i RDF goriva, 

jer se zakonski propisi o koncentraciji zagađujućih gasova strogo poštuju, ali i da pos-

toji razlika između sagorijevanja guma u TC Kakanj i u kućnim ložištima: ''U momentu 

doziranja [guma] ulazi u prostor sa izuzetno visokom temperaturom čime automatski 

dolazi do zapaljenja guma, ulazi u prostor 900 – 1000 °C i dalje putuje prema zoni 1500 

- 1600°C pri čemu dođe do topljenja žice automobilskih guma. U takvoj atmosferi sa 

dovoljnom i kontrolisanom količinom kisika, dolazi do potpunog izgaranja gume bez 

efekata sagorijevanja koji su prisutni kada se gume sagorijevaju u kućnim ložištima ili 

na otvorenom.'' (Emir Husika, dipl.ing.maš.)

''Pored svih navedenih problema tu su i brojni zdravstveni problemi koji su svakodnev-

no sve više i više izraženi. Tako i statistika govori o broju i vrsti oboljenja koja se javljaju 

svakodnevno, ali to je opet pitanje za ljude od struke pa ja o tome ne bih puno disku-

tovao. Za mojih 50 i nešto godina života, ne pamtim da je bilo ovoliko oboljelih od 

izuzetno teških bolesti, omladina nam umire od karcinom, srčanih oboljenja, visokog 

pritiska itd. I ja imam istih zdravstvenih problema, ali povezujem to s godinama, vrlo 

mlad sam prošao kroz ovaj nesretni rat, pušač sam, pa  sve svoje zdravstvene prob-

leme pripisujem tome. Ali ne mogu, a da se ne zapitam, otkud ovoliko karcinoma i 

tumora kod naše omladine i djece, žalosno je kako sve to gledamo, šutimo i kao da 

ništa tu ne možemo učiniti''  (Dževad Karzić)

''Imam iskustvo, moji vrlo blagi simptomi astme su se pogoršali nakon mog povratka 

iz inostranstva. I na kraju krajeva, u ovom periodu sam ugradio dva stenta, dakle sigur-

no nije samo do genetike i ostalih faktora nego i loš zrak'' (Hamdo Neimarlija)



Naučene lekcije i preporuke 

Na pitanje koje su lekcije naučene iz uspješnih inicijativa energetske tranzicije u 

drugim gradovima širom svijeta i kako se one mogu primijeniti u Kaknju, odgovori su 

bili  konstruktivni i u vidu prijedloga koji značajno mogu doprinijeti u izradi energetske 

strategije za Kakanj:

'' Naša regija i Kakanj mogu učiti od regije Zapadne Makedonije u Grčkoj, koja je po 

puno parametara slična nama, a koja je već 2020. godine pripremila konkretan plan u 

ovom kontekstu i ovu priču Svjetska banka koristi kao primjer dobre prakse. Ovdje se 

uvijek naglašava da se moraju razumjeti postojeće i pripremiti nove upravljačke struk-

ture, da se u to sve moraju uključiti lokalni akteri i to je prvi stub tranzicije. Drugi bi bio 

da se jako dobro razumije tržište rada, struktura radne snage i nezaposlenosti, kao i 

demografske projekcije za tu regiju, tj. koliko možemo očekivati radne snage u nared-

nih 10,20 godina i kakva je obrazovna struktura te radne snage. Treći stub bi bio da se 

mora napraviti plan prenamjene zemljišta i sredstava koja su se do sada koristila za 

potrebe rudarske i energetske infrastrukture. I četvrti stub je da taj cijeli proces mora 

biti transparentan i inkluzivan. I najranjivije grupe ljudi u društvu moraju se zaštiti od 

negativnih posljedica tranzicije.'' Dr. Marina Andrijević

''Mnogi su primjeri iz gradova evropske unije (Beč, Prag, Budimpešta, Brno, Steged,  

itd) koji su iskoristili EU fondove da integriraju obnovljive izvore energije (vode, 

prečišćene vode iz kanalizacije, geotermalne vode, energiju sunca itd.) u klasični dal-

jinski sistem grijanja kakav je i kod nas, i na taj način su drastično smanjili cijenu 

grijanja, a ujedno su i  zaštitili okoliš. U Vogošći  je u toku realizacija projekta sistema 

daljinskog grijanja kombinovanog sa toplotnim pumpama.  Prije toga je naravno 

izrađena studija izvodljivosti za Kanton Sarajevo koju je finansirao EBRD ReDEWeB'' 

(Osman Buza dipl.ing.maš.)



''Tuzla je dobar primjer, i što se tiče centralnog grijanja daleko je ispred Kaknja. Ovdje 

je u sistemu daljinskog grijanja sve davno zastarjelo i nepouzdano. Prihvatljiv je način 

grijanja sa kombinacijom toplotnih pumpi i obnovljivih izvora energije. Znam da 

Vogošća ima takav sistem ili je u fazi realizacije.  Zašto se Vogošća i Kakanj ne povežu, 

u cilju razmjene iskustava i pomoći svojim građanima?'  

(prof. dr. Omer Jukić, dipl.ing.maš.)

 ''U Češkoj su na mnogim saniranim ugljenokopima ili deponijama pepela, sagrađene 

tvornice bez plaćanja rente i troškova infrastrukture. Sve je to pokrila lokalna zajednica 

kao jednu od mjera privlačenja green field investicijama na svom području ''. 

(Prof. dr. Sanela Klarić)



Za pravednu energetsku tranziciju moramo imati resurse

U procesu pravedne energetske tranzicije jedan od imperativa je osvrnuti se na 

pitanje postoje li tehnološka rješenja koja mogu ići u korak sa energetskom 

tranzicijom, i kako se ona mogu ugraditi u postojeću infrastrukturu Kaknja? 

''Nema sumnje solarna energija na višim predjelima i geotermalna energija na mjesti-

ma gdje se utvrdi da je isplativa imaju primat. U današnjem svijetu radne karijere 

mijenjaju se velikom lakoćom o čemu svjedoče naši ljudi koji su napustili BiH, tražeći 

bolje uslove života. Recimo da BIH nema proizvođača kamene i staklene vune. Grad 

Kakanj bi mogao privući investitora davanjem povoljnih uslova i plaćenom obukom 

radnika. Nakon zatvaranja termoelektrane i rudnika, Kakanj, može i treba postati i 

turistička destinacija, a ima termalne izvore. Projekt privlačenja investitora, 

pripremljen u saradnji sa odgovarajućim institutima sigurno ne bi ostao bez odjeka. '' 

(Prof.dr.dr. Sanela Klarić)

 Prof.dr. Omer Jukić smatra da je topla voda u Tičićima  prirodni resurs koji mi ne koris-

timo, a itekako bismo mogli.

''Moje viđenje i mišljenje kada je riječ o grijanju u Kaknju,  je da kroz EU fondove 

možemo iskoristiti sve obnovljive, čiste izvore energije koje imamo na raspolaganju, 

integrirati ih u naš postojeći sistem grijanja i drastično smanjiti cijene grijanja.

Jedna od ideja je kombinacija toplotnih pumpi, solara i veoma male količine toplotne 

energije iz TE Kakanj, i naravno našeg postojećeg sistema daljinskog grijanja. Tom 

kombinacijom može se  postići odlično ekološko grijanje i manje cijene grijanja.

Naselja čak ne moraju ni biti vezana za postojeći sistem daljinskog grijanja, mogu 

imati zaseban sistem. Dakle, potrebna je  podstanica, voda, toplotna pumpa, solar. 

Sada ne pričam o izmišljanju tople vode, nego o primjeni nečeg što je neko već odlično 

smislio, sistem koji se već uveliko koristi na zapadu. Samo moramo naći investicije, i tu 

dobru praksu primijeniti ovdje'' . (Osman Buza dipl.maš.ing)



Predstavnik Tvornice cementa Kakanj smatra da je ova fabrika za proizvodnju cemen-

ta lider održivog razvoja u našoj zemlji: ''Obzirom da mi pripadamo velikoj grupaciji, 

imamo dosta informacija kako energetska tranzicija napreduje u ostalim zemljama 

[...], nažalost naša grana industrije kasni. Naši napori su fokusirani na zamjenu fosilnih 

goriva, nastojimo zamijeni ugalj koji se najviše koristi u TCK, alternativnim gorivima. 

Naš procenat alternativnih goriva je još uvijek nizak, ali iz godine u godinu imamo 

velike investicije za povećanje korištenja sekundarnih goriva. Planirana je velika inves-

ticija čiji je cilj zamjena fosilnih goriva sa sekundarnim gorivima''  

(Emir Husika, dipl. ing. maš.)



U pripremi izvještaja iznesene su i druge preporuke:

Mjere moramo zahtijevati, ali i koristiti

Transport javnim električnim prijevozom, biciklima na uređenim biciklističkim staza-

ma i slično. Ne budu li takve mjere ljudi zahtijevali i kada se one odobre koristili, nema 

reformi. Onda nema ni čišćeg zraka, smanjenja temperatura u gradu, smanjenih 

troškova života i slično. 

Fosilna goriva van  iz industrije, ali i iz domova

Zamjena svih kotlova na fosilna goriva sa toplotnim pumpama koje se napajaju elek-

tričnom energijom iz sistema OIE, inače nema smisla zagađenje se samo prebacuje 

na okoline termoelektrana.

Obnovljivih izvori energije da, ali uz kvalitetnu pripremu i 

dobru informiranost

Preporuke građanima koje se odluče  na korištenje obnovljivih izvora energije jesu da 

je jako važno znati sve informacije prethodno, obaviti pravovremene i pravilne 

pripreme, imati nekog da vas vodi kroz cijeli proces i imati novac da krenete u ovaj 

projekat. Ovo je investicija koja će se sigurno isplatiti, naročito zato što se radi o čistom 

izvoru energije.



Studije slučaja – solarna elektrana

U svrhu ovog istraživanja prošli smo kroz dubinsku analizu izgradnje i upotrebe 

solarne elektrane u Kaknju, u vlasništvu Hasnije Čizmić, kako bi se steklo detaljno 

razumijevanje proizvodnje el. energije  iz obnovljivih izvora

                                                                                                                                 

Radi se o SE HM Solar, koja je postavljena je na površini od 623 m2 zemljišta, a sami 

paneli kojih ima 80, zauzimaju 177m2. Snaga ove solarne elektrane je 37 KW, a limitira-

na je na 23 KW, i njena godišnja proizvodnja  je 38,5 MWh, sa limitiranom snagom  od 

23 kW. Solarna elektrana se nalazi u mjestu Hrasno u Kaknju. U ovu SE uloženo je oko 

75 000 KM. Rok otplate bez poticaja je oko 11 godina, a kroz poticaj, ako ga dobijete, taj  

rok otplate je skraćen. Garancija na panele je 25 godina. 

Vlasnici elektrane su se nakon dugog istraživanja odlučili na ulaganje ušteđevine na 

izgradnju solarne elektrane. ''Nakon instalacije solarne elektrane nema dodatnih ulag-

anja, a investirate u čist, obnovljiv izvor energije, što nam je bila dodatna motivacija. 

Kada pričamo o dugoročnim planovima, obzirom da prva zarada koja je nama legla na 

račun, nije zadovoljavajuća u odnosu na troškove koje smo imali, odlučili smo se na 

gradnju još dvije solarne elektrane veće snage. Jedna snage 50 kW, druga 80 kW . 

Jedna će biti instalirana na Hrasnu, a druga na Seocu.'' Hasnija Čizmić, vlasnica.

Glavnim benefitima instaliranja solarne elektrane vlasnici smatraju mjesečnu zaradu i 

ulaganje u čist, obnovljiv izvor energije.



Administracija i neuvezanost službi kao prepreka instaliranju 

elektrana na obnovljive izvore

Prepreke i negativna strana upuštanja u jedan ovakav projekat, jesu komplikovana 

administracija i dokumentacija, neupućenost i neuvezanost općinskih i kantonalnih 

službi. Sve je ovo kod nas još uvijek relativno novo i susretanje sa komplikacijama oko 

dokumentacije je često. Primjera radi, da bi se  instalirala jedna SE mora se registrovati 

obrt, čija će osnovna djelatnost biti proizvodnja i prodaja električne energije. Prilikom 

realizacije projekta solarne elektrane odmah u početku  nastao je problem sa defini-

sanjem šifre te djelatnosti. Neophodno je  imati poljoprivredne i  građevinske dozvole, 

na što se dugo čeka.

Općinska administracija je također zahtjevna. Istu potvrdu ili uvjerenje treba kopirati i 

ovjeriti nekoliko puta i predati u različite službe Općine, što se može riješiti jednostav-

nom digitalizacijom i uvezanošću sistema. Vlasnici ove SE su  čekali godinu dana da 

dobiju sve dozvole i da počnu sa njenom gradnjom.

Jedan od zahtjeva instaliranja solarne elektrane jeste da zemljište mora biti građevins-

ko. U tom smislu neophodno je izvršiti temeljite provjere kako je zemljište zavedeno u 

katastru i da li je moguća prenamjena ako je neophodna.

Nova solarna elektrana ne zahtijeva nikakva dodatna ulaganja 

nakon instalacije

Troškovi knjigovodstva, fiskalizacije, mjesečno održavanje računa za firmu, plaćanje 

računa za električnu energiju (brojilo), mjesečno iznosi oko 200 KM. U ljetnom periodu 

proizvodnja je na maksimumu, pa ovaj iznos  ne znači puno. Zimi, sa znatno manjom 

proizvodnjom, ovaj iznos će biti značajan i svakako utjecati na rok otplate.



Za izgradnju SE mora se računati i na troškove projektovanja, instalacije, izgradnje 

konstrukcije, pristupni put, troškove priključka na transformatorsku stanicu, 

Drugih dodatnih troškova održavanja nema. 

Novi Zakon o električnoj energiji još uvijek ne donosi olakšice

Podzakonski akti novog paketa zakona o električnoj energiji još nisu sasvim doneseni 

i regulisani, tako da značajne koristi trenutno nema, osim što se dobivanje dozvola i 

saglasnosti prenosi na kanton sa FERK-a, što znatno skraćuje vrijeme čekanja. Trenut-

no se prethodna elektroenergetska saglasnost, koja je početak procesa, čeka mjeseci-

ma, a zahtjeva je već desetine na čekanju.

Koliko građani mogu računati na administrativnu pomoć ili u vidu sub-

vencija od Općine ili kantona?

Vlasnici SE HM Solar nisu imali nikakvu pomoć ni od kantona, ni od Općine, ali ni sub-

vencije, pa čak ni poticaje u vidu beskamatnih kredita u bankama, uglavnom zato jer 

je njihova SE registrovana kao dopunska djelatnost. Administracija je prezahtjevna i 

prekomplikovana, a općinske i kantonalne službe predstavljaju dodatnu prepreku što 

znatno otežava sam proces.



Opservacija i vizualno mapiranje elemenata energetske 

krize u lokalnoj zajednici 

Slika govori više od hiljadu riječi 

Studije opservacije uključuju posmatranje i snimanje ponašanja ili pojava u prirodnim 

okruženjima kako bi se prikupili kvalitativni ili kvantitativni podaci. Ovo istraživanje je 

obuhvatilo i metode iz vizualne sociologije koja podrazumijeva fotografisanje stanja i 

pojava vezanih za energetsku tranziciju: zagađenje zraka, zagađenje vode, zagađenje 

tla, energetska postrojenja i sl. U ovu metodu si aktivno uključeni mladi.

 

Putem javnog poziva mladi su pozvani da prijave vizualne dokaze energetske krize, 

onako kako je oni vide slikom ili fotografijom realnog stanja.

Vizualno mapiranje korišteno je za angažiranje i mobiliziranje mladih kroz akcije u 

kojima su mladi koristili alate koje danas preferiraju (telefoni, kamere, društveni 

mediji, internetske platforme) i potaknuli ih da gledaju na svoj grad drugačijim očima 

i da shvate kako se energetska kriza očituje pred njima. 

Odabrano je deset radova koji će se koristiti kroz javnu kampanju projekta. Neki 

materijali koje su mladi proizveli korišteni su i u ovoj publikaciji te promovirani kroz 

sastanke i radionice što je mladima dalo osjećaj važnosti  i uključenosti  u kampanji.



Nagrađeni su radovi: 

 Prvoplasirana Naida Čizmić kroz likovni rad „Tamna i svijetla strana svijeta“ iskazala je 

snažan umjetnički izražaj sa jasnom i snažnom porukom da imamo izbora: tamnu ili 

svijetlu stranu svijeta. Žiri je pohvalio Naidin izbor boja i efektno prikazane mogućnosti 

koje su pred svima nama. Jasno je prikazano stanje kakvo je danas i ono 

koje priželjkujemo.



Drugo mjesto pripalo je Ameru Ajdinoviću za poruku u stihovima kroz koje je izrečena 

jaka, pozitivna i motivirajuća, na trenutke provokativna poruka. Poruka koja poziva 

svakog od nas da se uključimo ali i poruka koja progovara o odgovornosti koju bi 

zajednica trebala imati. Na nama je da se opredijelimo za djelovanje.

Nase je zdravlje jako vazno.

Zato se udruzimo jako i snazno.

Neka se cuje jasno na glas.

Za bolje sutra grada i nas

Aerozagadenje, svaki dan prijeti.

U proljece, zimi pa i ljeti.

Svakoga dana, svakoga jutra.

Zrak se zagaduje pa opet sutra.

Hajde da se dignemo, da se ne stedimo.

Zdravi kad smo, najvise vrijedimo.

Udruzimo se zajedno, ruku pod ruku.

Rijesimo zagadenje i svu tu muku.

Zdravlje je nase na prvom mejstu.

Izadimo skupa svi na cestu.

Dignimo se ljudi i otvorimo oci.

Samo skupa mi imamo moc.



Treće mjesto osvojila je Ajša Goralija sa radom „Zrak u sjeni“. Umjetnički je izražena 

jasna i simbolična poruka i nazivom i slikom koja nas potiče na promišljanje šta 

gubimo a šta dobivamo ako se ne probudimo i nešto ne učinimo. Šta sve ostaje u sjeni 

ako smo uspavani? Ovo je pitanje koje je stavljeno pred sve nas.



Edukacija stakeholders 

Cilj: Educirati sve zainteresovane strane o tome kako energetska tranzicija donosi 

nove socioekonomske mogućnosti i kako rano učešće u njima donosi ekonomske 

koristi u zapošljavanju, pri tome pokazujući pozitivne primjere pravedne ekonomske 

tranzicije.

Svi akteri društva uključeni u energetsku tranziciju trebaju znati o prednostima nave-

dene tranzicije: stanovnici, poduzetnici, OKP, javne uprave i institucije. To je razlog 

zašto snažno zagovaramo participativno planiranje i učešće kroz projekat.

U toku projekta realizirano je  16  radionica na kojima je sudjelovalo 255 učesnika. 

Uvodnu orijentacijsku radionicu i radionice obuke anketara  vodili su mladi ljudi iz 

Kreativnog inovacijskog centra – Kicka, pri NVO Alternative Kakanj: Adnan Hodžić, 

Amel Husika i Ali-Harun Neimarlija. Ali-Harun i Amel su prethodno prošli obuku na 

temu istraživanja organiziranu od strane OSCE-a.

Treneri najvećeg broja radionica bili su srednjoškolski profesori Mirha Husika, 

dipl.ing.el. i Azem Husika, dipl. ing. saobr. 

Obuku srednjoškolaca i grupe završnih razreda osnovne škole vodio je Ishak Sikira, koji 

je znanja stjecao na brojnim radionicama o klimatskim promjenama i energetskoj 

tranziciji.



Mladima je pitanje energetske tranzicije u Kaknju predstavljeno u formi raskrsnice na 

kojoj se moramo konačno i hitno odlučiti kojim putem krenuti: budućnost i dalje zas-

nivati na fosilnim gorivima ili potpuno dekarbonizirati energetski sistem i preći na 

OIE? Imamo li dovoljno vremena i novca da se odlučimo za zelenu tranziciju?

Njihovi odgovori su se razlikovali, ali je jasno da nedostatak informacija ključnih za 

pitanje energetske tranzicije u njihovoj lokalnoj zajednici, određuje tok razmišljanja i 

zaključivanja. Veliki broj mladih nije znao koliki je budžet općine Kakanj i o načinu 

njegovog utroška, kao ni gdje se takve informacije mogu dobiti.

Zato je kontinuiranost ovakvih  edukacija  neophodna, da se mladi intenzivno 

informišu i uključuju, ako želimo imati pozitivne efekte i povratne informacije edukaci-

ja  već za nekoliko narednih godina.

U kontekstu zelene tranzicije, na kraju svake radionice mladima je postavljeno pitanje: 

Jesmo li svi na istom brodu, ako smo u istoj oluji? Odgovor, nakon niza prethodnih 

zaključaka je bio, da nas sve čeka ista oluja, ali prema trenutnom stanju njene udare će 

neko osjetiti jače, nego slabije i sasvim je jasno da nisu svi na istom brodu. 



Sastanci sa građanima i donosiocima odluka 

Pored 11 intervjua (čiji su dijelovi preneseni iznad u publikaciji)  u toku projekta prove-

dene su aktivnosti:

Sudjelovanje na sastancima sa predstavnicima komisije pri kantonalnoj 

skupštni

Projekt menadžerica prisustvovala je 6. i 7. sjednici Komisije za prostorno uređenje, 

stambeno-komunalnu politiku, infrastrukturu i zaštitu okolice Skupštine 

Zeničko-dobojskog kantona.  Na 6. sjednici razgovaralo se o utrošku sredstava za 

okoliš, efektima i transparentnosti. Tema sedme sjednice, kojoj je prisustvovao Minis-

tar Danijel Pašić, odnosila se na mapiranje incidentnih ekoloških akcija u ZDK. Ova 

sjednica je bila i prilika za predstavljanje projekta udruženja Alternative „Budućnost 

Kaknja: ka pravednoj energetskoj tranziciji“.

7 sastanaka sa grupama građana na kojima je sudjelovalo 134 osobe. 

Teme sastanaka: Kvalitet centralnog grijanja - dobiju li građani usluge grijanja koje 

plaćaju? Kako se troše sredstva koja općina Kakanj dobije od EP na osnovu zagađenja 

zraka? Ima li Općina subvencije za energijsku efikasnost i šta građani znaju o tome? 

Ima li lokalna zajednica plan zbrinjavanja radnika rudnika koji treba prestati sa radom 

do 2050?  i druga pitanja ...

Izdvojeno: sastanak sa 44 građanina na kojem smo razgovarali o sljedećim pitanjima: 

Jesmo li energetski siromašni? Kakav nam je kvalitet grijanja? Dobijemo li uslugu koju 

plaćamo? Na koji način nam lokalna vlast treba i može pomoći? 



Građani, njih četrdeset i četvero (44) su iznijeli niz problema u vezi sa postojećim siste-

mom daljinskog grijanja. Evidentno je da se isti problemi ponavljaju više od deset 

godina, bez obzira na ulaganja, proširenje mreže daljinskog grijanja i rekonstrukciju 

dijela postojeće mreže. Nezadovoljstvo građana je izraženije jer se računi za grijanje ne 

umanjuju, a isporuka toplotne energije i usluga koju pruža JP Grijanje su na neza-

dovoljavajućem nivou. 

Građani, su iznijeli niz problema, zajedno definisali potrebe i uputili Općini Kakanj (a 

preko Općine i Općinskom vijeću) i JP Grijanje konkretne zahtjeve. Suština zahtjeva je 

u poboljšanju kvalitete grijanja i plaćanju prema isporučenoj toplotnoj energiji u 

skladu sa Zakonom io zaštiti potrošača te efikasnijom raspodjelom preko 5 miliona KM 

koje Općina Kakanj dobije po osnovu naknada od aerozagađenja. Predložene su 

mjere subvencioniranja upotrebe čišćih energenata na kućnim ložištima kao i 

subvencije utopljavanja zidova, zamjene stolarije i krovova na stambenim objektima.

Do pripreme ove publikacije građani nisu dobili odgovor iz Općine Kakanj niti imamo 

informacije da su pokrenute aktivnosti koje bi poboljšale trenutno stanje.





Podržano od strane Rosa-Luxemburg-Stiftung Gesellschaftsanalyse und 
politische Bildung e.V. - Ured u Bosni i Hercegovini.Ova publikacija ili njeni dijelovi 

mogu se koristiti od strane drugih besplatno uz uslov da pravilno navedu izvor originalne publikacije. 
Sadržaj publikacije je isključiva odgovornost NVO Alternative Kakanj i ne mora nužno odražavati stav RLS.


